
MJESTO SERIJATSKOG NASLJEDNOG PRAVA KOD
BOSANSKOHERCEGOVACKIH MUSLIMANA U
PROSLOSTI I SADASNJOSTI

Sazetak

Osnovni cilj rada koji je pred vama jeste da ukaze na specificnost toleran-
tnog bosanskohercegovackog pravnog podneblja u okviru kojega su stolje-
¢ima bivala primjenjivana razlic¢ita pravna rjesSenja, a koja su potjecala iz
razlicitih pravnih sistema. Tako cemo u Bosni i Hercegovini naici na jednake
privatno-pravne institute koji su se istovremeno oslanjali na romansko-ger-
manska pravna rjeSenja ali i na rjeSenja imanentna Serijatskom pravnom
sistemu. U okvirima tako pravno-tolerantnog drustva, fokus naseg istra-
Zivackog poduhvata usmjeren je ka izucavanju nasljednopravnog statusa
bosanskohercegovackih muslimana od vremena osmanske okupacije sred-
njovjekovne Bosne do danas. S obzirom na to da svaka vjerska zajednica ba-
Stini i promovise univerzalne vrijednosti, tako su i muslimani kao pripadnici
islamske zajednice svoje Zivote vijekovima uskladivali shodno vjerskim svje-
tonazorima i univerzalnim islamskim vrijednostima. S tim u vezi mnogi su
se zakonodavci na potpuno divergentan nacin ophodili prema toj ¢injenici.
Dok su jedni u potpunosti uvazavali personalni princip vazenja normi, dotle
su drugi potpuno zatirali svaki specifikum i razlicitost u regulisanju ne samo
nasljednopravnih nego i ostalih drustvenih odnosa i pojavnosti.

Klju¢ne rijeci: nasljedno pravo, Serijat, pravni sistemi, drzava

Uvod

Bogatstvo svakog druStva mjerimo njegovom tolerantnoS¢u i spre-
mnoS¢u da apsorbuje i adekvatno odgovori na sve raznolikosti i razli-
¢ita shvatanja pojedinih drustvenih procesa. Nije bilo tako davno kada
su ljudi zbog razli¢itih shvatanja i razumijevanja prirodnih procesa
cijenu placdali svojim Zivotom. Vjerovatno se tadasnje drustvo nalazilo
na izuzetno niskom stepenu razvoja, te kao takvo nije bilo spremno da
podrzZi, ispostavit e se, ispravna shvatanja koja su prijekim sudom bila
zatirana a njihovi protagonisti najsvirepije progonjeni. Plasim se da
smo danas nakorak do takvog stanja, ali ovog puta u vezi s razli¢itim
shvatanjem i apsorbovanjem drustevnih procesa. Svakako da drzava
predstavlja garant stabilnosti zajednice 1 subjekt koji odreduje granice
prava i sloboda svih njenih stanovnika uz njihovu obavezu da postu-
ju javni poredak, ustavni ustroj i druStveno-politicki sistem zemlje.
Naravno, u svijetu su postojali, postoje i postojat ¢e drZzave s razlicitim
stepenom tolerancije i razumijevanja ljudskih razlika i uvazavanja po-
treba svake zajednice unutar drzave da, na temeljima vazeéeg pravnog
sistema, reguliSu odredene drustvene odnose. Upravo su odnosi izme-
du drzave i razli¢itih kulturnih, vjerskih i inih zajednica unutar nje i
predmet naSeg rada. Zapravo, zanima nas koliko je na ovdasnjim pro-
storima drZavni aparat uvazavao specifikume bosanskohercegovackog
drustva, prepoznajuci ih i ugradujuéi u pozitivno zakonodavstvo ze-
mlje, bilo da je to ¢injeno priznavanjem odredenih obi¢ajnih normi i
njihovom kodifikacijom ili pak donoSenjem pravnih akata koji su svo-
jim dispozitivnim odredbama ostavljali dovoljno prostora za razli¢ito
regulisanje odredenih drustvenih odnosa. U nastavku ¢emo upravo na
primjeru nasljednog prava istraziti kako je tekao taj proces kada je
rije¢ o muslimanima, te kakvo je stanje danas — de lege lata.

1. Izvori Serijatskog prava i
njegovo mjesto u klasifikaciji pravnih sistema

Opcenito posmatrano, postoji nekoliko kriterija podjele pravnih si-
stema, pa se tako, shodno shvatanjima profesora O. Stanojevica, oni
mogu klasifikovati prema: druStveno-ekonomskom uredenju, nacinu

stvaranja prava te utjecaju vjerskih kanona. Prema prvom Kkriteriju,
drzave mozemo podijeliti na one u kojima je jos§ egzistentna neka vrsta
feudalizma, te na kapitalisticke i socijalisticke drzave. Prema nacinu
stvaranja prava, odnosno prema izvorima prava, postoje zemlje u ko-
jima vladaju zakoni koje donose posebni zakonodavni organi i one u
kojima sud u prvom redu stvara pravo (zemlje precedentnog prava).
Na koncu, prema utjecaju vjerskih kanona, sistemi mogu biti podije-
ljeni na one koji imaju pretezno laicki karakter i one u kojima je veliki
utjecaj religije. Primjenjujuéi viSe navedenih kriterija, tradicionalno
danasnji pravni univerzum nase planete dijelimo na: zemlje civilnog
prava, zemlje precedentnog prava, zemlje Serijatskog prava, socijali-
sticke zemlje 1 ostale, koje je tesko svrstati u neku od navedenih grupa
(Stanojevic i Stankovic¢, 2010: 20).

Samo stotinu godina poslije smrti Muhammeda, a.s.,! srednjovjekovna
arabljanska drzava obuhvatala je viSe zemalja nego drevni Rim u pe-
riodu kada se nalazio na vrhuncu svoje mo¢i (Imamovi¢, 2005: 91). S
nastankom tako snazne drzave, razvijalo se i snazno pravo, etablirajuéi
Serijatski pravni sistem, koji ¢e ostaviti dalekosezne posljedice u svijetu.

»lermin Serijat obi¢no prevodimo kao islamsko pravo ili islamski vje-
rozakon, pri ¢emu je potrebno napomenuti da nije rije¢ o pravhom
sistemu u tehnickom smislu rije¢i ve¢ prije o ‘cjelokupnosti ljudskih
obaveza’. Serijat predstavlja prakti¢no iskazivanje viere i, u uZem smi-
slu, u sebi objedinjuje propise religijskog (ibadat), moralnog i drustve-
no-pravnog karaktera (muamelat) (Seid Serdarevic, 1968: 20). U ovom
posljednjem slucaju, Serijat predstavlja osnovu za izgradnju jednog ¢i-
sto pravnog sistema. No, do sada, u oblasti teorije takav poduhvat nije
uéinjen. Zapravo, to je i osobenost Serijata, unutar kojega je nemoguce
hirurski odvojiti moralne 1 vjerske norme od onih drustvenih. Stoga,
Serijat i dalje obuhvata 7us i fas, propise svjetovnog i religijskog pra-
va. (Kar¢i¢, 2011: 12)

1 Uz ime poslanika Muhammeda muslimani obavezno dodaju poStovani blagoslov alejhi
selam (skr. a.s.) §to znaci ,,neka je mir na njega®.

2 Serijat regulise odnose &ovjeka i Stvoritelja, kao i meduljudske odnose. Islamska
pravna nauka (fikh) moze se definisati kao ,,poznavanje ukupnih ljudskih prava
i obaveza” (ma'rifetu-n-nefsi ma leha ve ma ‘alejha), veoma sli¢no rimskoj ju-
risprudenciji u smislu ,,poznavanja ljudskih i Bozanskih stvari” (rerum divinarum
atque humanorum notitia).

Glavni izvori Serijatskog prava jesu: Kur'an, Sunnet, idzma’ i kijas,
dok su neki od sporednih izvora. istihsan, istislah (maslaha), urf-adet
i er-re’j.> Osnova islamskog prava jeste Kur’an, $to je doslovna rije¢
Bozija objavljena poslaniku Muhammedu, a.s., u periodu od 23 godi-
ne (610—632. god. n.e.) na arapskom jeziku, preko meleka DZebra’ila
(andela Gabriela) (Al-Hibri, 1992). Kao rije¢ Svevi$njeg, Kur’an je ne-
izmjenjiv i sadrZi dvije vrste propisa, generalne i specifi¢ne. Generalni
propisi znatno su mnogobrojniji. Specifi¢ni propisi najcesce se odnose
na pitanja obreda, porodice, nasljedivanja, komercijalnog i krivicnog
prava.* Ostala pitanja, ukljucujuéi ona u vezi s ustavnim pravom, regu-
lisana su generalnim propisima (Al-Hibri, 1992).

Pod sunnetom podrazumijevamo sve ono $to je Muhammed, a.s., go-
vorio, radio ili odobravao da se radi, pa makar to odobravanje bilo
samo u vidu preéutne saglasnosti. Mogli bismo konstatovati da sunnet
obuhvata zapravo cjelokupan Zivot, rad i nau¢avanje Muhammedovo,
a.s., bez obzira u kojoj se formi njegova djelatnost ispoljavala (DZana-
novi¢, 1999: 18). Ukupnost hadisa ¢ini sunnu, tj. uputstvo vjernicima
kako treba Zivjeti. Prvobitno su hadisi bili prenoSeni samo usmeno, a
kasnije su bili zapisani (Begovi¢, 1933: 25).

»Prema misljenju vecine islamskih ucenjaka, ne postoji bitna razlika
izmedu hadisa i Sunneta. Hadis je $to i Sunnet, a Sunnet $to i hadis.
Neki islamski u€enjaci prave razliku izmedu ova dva stru¢na termina.
Prema njihovom misljenju, hadis su Muhammedove, a.s., rije¢i, od-
nosno izreke, a Sunnet je njegova praksa, ono Sto je radio i odobrio.
Medu uc€enjacima koji zastupaju ovakvo misljenje je i Abdur-Rahman
b. Mehdi.“ (Karali¢, 2010: 14).

Smréu Muhammeda, a.s., i izborom prvog halife oznacen je nastanak
novog perioda u razvoju islamsko-pravne nauke poznat kao period
sahabija,’ kojega su obiljezili krajnja opreznost u donosenju pravnih

3 Sinonim rijeci idZtihad je er-re’j, §to oznacava slobodno pravnicko misljenje o odredenom
pitanju pravne naravi, gdje nema jasnog i nepobitnog dokaza u Kur’anu i Sunnetu. Dakle,
ajeti, iz kojih se razaznaje jasna norma i namjera Zakonodavca, ne podlijezu slobodnom
tumacenju pravnika. Takvih ajeta nema mnogo posto je vecina njih zapravo obznanjena u
formi opéih nacela koja ostavljaju dovoljno prostora za pravnic¢ko tumacenje (DZananovic,
1999: 1-13).

4 U pogledu komercijalnog prava, Kur’an, uglavnom, iznosi opéa pravna nacela.

5 Ovaj period traje do pred kraj prvog stolje¢a (poslije Hidzre). Inace, da bi neko odbio
atribut sahibije, trebao je ispuniti sljedece uvjete: da je vidio Muhammeda, a.s., vjerovao
u njegovo poslanstvo i Zivio s njim te da je poznavao fikh.

rjeSenja koja nisu posve jasno regulisana Kur’anom i Sunnetom. Ipak,
dinamican razvoj druStva, a posebno dolazak u dodir arapskog i ne-
arapskog elementa, nametali su potrebu brZzeg popunjavanja pravnih
praznina putem idZtihada (DZananovi¢, 1999: 32). Po islamskom vje-
rovanju, zakonodavac (Sari’) mora biti nepogresiv, a to je samo Bog,
pa tako misljenje bilo kojeg ¢ovjeka ne mora biti ispravno samim tim
Sto nije iskljuCena greska. To misljenje ne moze biti smatrano pravno
obavezujuc¢im osim kada se radi o zajedni¢kom rjeSenju svih pravnika
jednog vremena, o nekom pravnom pitanju. Tada ne mozemo govoriti
o postojanju individualnog rjesSenja, nego kolektivnog, koje nazivamo
idzma’ — konzes (DZananovi¢, 1999: 14—15).° Pravo na davanje mislje-
nja o odredenim spornim drustvenim odnosima imali su Poslanikovi
drugovi (ashabi), kasnije njihovi ucenici i1 na kraju islamski nau¢ni-
ci. U islamskoj pravnoj terminologiji rije¢ idZtihad znac¢i samostalno
rjeSenje nekog vjersko-pravnog pitanja tumacenjem izvora Serijatskog
prava. Definiciju idZtihada moZemo pronadi i kod Safije, koji u svome
djelu Risala istice da je idZtihad tumacenje propisa putem analogije
(kijas) (Dzananovi¢, 1999: 12). Rijec¢ idZtihad u arapskom jeziku biva
upotrijebljen u mnogim znacenjima, kao $to su: nastojati, truditi se,
naprezati se, raditi s naporom, iscrpljivanje krajnjih mogucnosti u po-
stizanju odredenog cilja (Mufti¢, 1973: 551). Tako su uceni ljudi mogli
stvarati i nove propise za uredenje onih pitanja koja nisu bila regulisana
u Kur’anu i Sunetu. Kijjas predstavlja rjeSenja koja su na osnovu ana-
logije izveli islamski pravnici. Analogija nastaje primjenom pravnih
pravila ili nacela na nove sli¢ne slucajeve (DZananovié, 1985: 12—14).
Nepredvideni pravni propisi mogu biti podvedeni pod propise koji ve¢
postoje, pod uvjetom da za izvjesni odnos postoje isti zakonski razlozi
kao i za onaj propis pod kojim se doti¢ni odnos podvodi. Analogija
moze biti smatrana indirektnim izvorom Serijatskog prava. Zapravo,
ona je viSe neka vrsta tumacenja pomocu kojeg se nepredvideni slucaj
podvodi pod propise koji ve¢ postoje. Tu se radi o odlukama na pitanja
koja je nametala pravna praksa. Te odluke nazivane su fetvama, a iz-
davali su ih muftije (pravnici). Urfpredstavlja narodne pravne obicaje.
Er rei bilo je rjeSenje odredenog sudskog slucaja po slobodnom naho-
denju, o kojem nema rjeSenja ili ,,ako se zato ne moze izvesti rjeSenje
iz postojecih izvora”. Donijeto rjeSenje na osnovu Er reia nije smjelo

6 No, i tada takvo rjeSenje ne moze biti smatrano niti primijenjeno kao sari’ rjesenje.

biti u suprotnosti s duhom osnovnih izvora i trebalo je odgovarati po-
trebama i1 zahtjevima vremena (Begovi¢, 1933: 25).

S druge strane, istislah je rasudivanje koje je vodeno javnim intere-
som, uvazavanjem javnog interesa, odnosno pojmom dobro shvacene
korisnosti, a §to je nerijetko predstavljalo poteskoce, posto se i kori-
snost kao i pravi¢nost mogu veoma Siroko tumaciti, kako na podrucju
individualnog tako i zajednickog (kolektivnog) Zivota (Dzananovié,
1999: 26). Ovaj problem donekle je ublaZen jer je uvijek trazen oslanac
u prva dva izvora Serijatskog prava. Neki Serijatski pravnici smatraju
da su i odluke muslimanskih vladara dopunski izvori prava, pogotovo
ako su one bile donesene u pravne svrhe (DurmiSevi¢, 2008: 36-37).

Za razliku od srednjovjekovnog pravnog sistema zapadnoevropskih
drzava, pravni sistem u arapsko-islamskom svijetu bio je zasnovan na
potpuno drugacijoj pravnoj koncepciji koji je svoju ,,snagu trajnosti*
crpio u bezvremenim izvorima Serijatskog prava. Tako je pravna regu-
lacija svih drustvenih odnosa u Serijatskom pravnom sistemu morala
biti utemeljena na pravnim postulatima, koji svoju snagu crpe iz dva
nepromijenjena temeljna pravna izvora, a to su Kur‘an 1 Sunnet. Napo-
menimo da je tada$nji arapsko-islamski krug zemalja podrazumijevao
zemlje ¢iji je pravni sistem bio uspostavljen na Serijatskom pravu. Za-
pravo, ovaj sistem se i bazira na simbiozi svjetovne i duhovne vlasti,
profanog i sakralnog (Drino, 2014: 125).” Shodno tome, za Serijatsko-
pravni sistem arapsko-islamskog kruga u srednjem vijeku ne mozemo
kazati da je bio partikularan; StaviSe, on je suStinski do danas ostao
onakav kakav je bio prvobitno etabliran, ostavljajuci prostora da se
drugim pravnim izvorima, koji ne smiju kolidirati temeljnim pravnim
vrelima, rjeSavaju novonastali drustveni odnosi (Karci¢, 2011: 388). S
druge strane, nesumnjivo je da je srednjovjekovni partikularni prav-
ni sistem zapadne i istocne Evrope bio pod jakim utjecajem Crkve,
koja je svojom djelatno$c¢u uveliko utjecala na kreiranje pravnih normi,
narocito u oblasti privatnog prava (Berman, 1984: 165-225). No, za
razliku od Serijatskog prava, koje podrazumijeva simbiozu svjetovnih
i religijskih normi, utjecaj Crkve u tom pravcu nije opstao bivajuci
potisnut burZoaskim pravom utemeljenim na sekularnim principima,

7 ,,U arabljanskoj drZavi postoji jedinstvo svjetovne i duhovne vlasti u rukama halife — on
je predstavljao i zastupao drzavu, ali i bio vrhovni vojskovoda i vrhovni sudac u zemlji, te
Cuvar vjere i cjelovitosti ucenja islama.”

koji su podrazumijevali potpuno odvajanje crkvene i svjetovne vlasti i
njihovog utjecaja na kreiranje pravnog sistema. Imamo li u vidu da je
evropsko pravo u srednjem vijeku bilo pod jakim utjecajem rimskog
prava, bitnim se ¢ine rasprave pravnih histori¢ara i komparativista koji
su aktuelizirali pitanje meduodnosa islamskog / Serijatskog i rimskog
prava (Hamidullah, u Karci¢, 2011: 221-231). Ovo pitanje vazno je
zbog toga $to je islamsko pravo nasljednopravne odnose uredilo na
drugacijim principima u odnosu na vecinu drugih pravnih sistema koji
su svoje nasljednopravne odnose temeljili na recipiranom rimskom
pravu. Neki historicari smatraju da opasne nesuglasice u vezi s ovim
pitanjem nastaju kao rezultat propuStanja da se razjasni stvarni smisao
evropskog termina islamsko pravo, posto je kod evropskih nauc¢nika
ovaj termin razli¢ito shvatan.® ,,Kao rezultat takvog pristupa za ve¢inu
rije€ fikh oznacava vjerozakon koji reguliSe odnose vjernika (muslima-
na) s Bogom, samim sobom i ostalim ljudima. S odredenog aspekta,
ovo odredenje obuhvata veéinu onoga $to oznacava rije¢ pravo kod
zapadnjaka, a s drugog aspekta, manji dio toga.””

U zemljama arapsko-islamskog kruga nije isklju¢ivo primjenjivano
Serijatsko pravo u svim privatno-pravnim odnosima (pa tako i u na-
sljednom pravu), poSto muslimani nisu smjeli nametati svoje norme
u privatno-pravnim odnosima medu pokorenim narodima, veé su po-
tvrdivali da svaka skupina (millef) Zivi po svom pravu, kao §to je to
i Kur’an naredivao." Stoga, mozemo zaklju¢iti da su uz Serijatsko /

8 ,,Ponekad se, medutim, kod europskih nau¢nika pod izrazom islamsko pravo po-
drazumijeva ono §to se dosta razlikuje od fikha. Oni iz fikha izdvajaju odredena
poglavlja koja prema zapadnim predstavama stvarno spadaju u pravo, pa im pri-
kljucuju pojedina pitanja iz javnog prava koje muslimani ubrajaju u sijase Ser‘ijje
(a ne u fikh), ili koja su pridodata fikhu, poSto su ih kasnije pravnici prihvatili ili
potvrdili, kao Sto je slucaj sa trajnim zakupom, koji su pravnici dozvolili tek u
poznom dobu iz razloga umnoZavanja vakufa i ikta -posjeda- u muslimanskim
zemljama oko Sredozemnog mora.” (Nallino, u Karci¢, 2011: 245)

9 ,,Nema sumnje da je moguca pretpostavka o infiltriranju pojedinosti iz rimskog
prava putem dodira sa Palestinom i Sirijom. Ali, ako se tako nesto i desilo, ove
rimske infiltracije dospjele su i u fikh (nauku o islamskom pravu, op.a.) putem
prava predislamskih Arapa, a ne nakon arapskih osvajanja izvan njihove postojbi-
ne. Medutim, sve ovo su iskljucivo pretpostavke, za koje do sada nisu pronadene
¢injenice koje bi ih potvrdile.” (Nallino, u Kar¢i¢, 2011: 244)

10 Shodno tome, nije ni ¢udno Sto rimsko pravo nije vr$ilo utjecaj vrijedan spomena

na formiranje fikha, osim u dijelu opée uprave u zemlji (Nallino, u Kar¢ié¢, 2011:
254).

islamsko pravo na uredenje privatno-pravnih odnosa primjenjivana i
druga prava.

S obzirom na navedena pravna vrela Serijatskog pravnog sistema, slo-
bodni smo zakljuciti da je to sui generis pravni sistem u okviru kojega
je moguce pronaci tragove pravne isprepletenosti s ostalim pravnim
sistemima. Serijatsko pravo stoga je uz rimsko-kontinentalno i an-
glo-saksonsko, najutjecajnije pravo danasnjice i predmet je izucavanja
na svim znacajnijim svjetskim univerzitetima.

Iako bosanskohercegovacki pravni sistem baStini rimsko-germansku
pravnu tradiciju, ne moZzemo zanemariti ¢injenicu da su se na teritoriji
BiH cesto susretale ne samo razlicite kulture i tradicije nego i razliciti
pravni sistemi, tako da je naSa drzava kontinuirano bivala na pravnoj
vjetrometini, ¢ije je udare uspjeSno amortizovala apsorbujuéi osnovne
vrijednosti svakog pravnog sistema koji se i svojim najmanjim dijelom
recipirao na njenoj teritoriji (Huseinspahi¢, 2014: 8).

2. Pozicija Serijatskog prava u proslosti
na podrucju Bosne i Hercegovine

Tokom osmanske vladavine u Bosni, islam je vrSio ulogu drzavne
ideologije. Drzavne i vjerske funkcije vrSene su unutar iste strukture,
koju je sacinjavala razlicita ulema (kadije, muftije, imami i dr.). Dok
su jevrejske i krSéanske zajednice posjedovale autonomne vjerske or-
ganizacije, vjerska zajednica muslimana bila je dio drzavne strukture
i drzavne birokratije. Vjerski sluzbenici muslimanske zajednice (u/e-
ma) vr$ili su razliCite vjerske, obrazovne i pravne poslove (Durmise-
vi¢, 2008: 13). Jasno je da je s obzirom na takav status u osmanskoj
drzavi Serijat smatran osnovnim regulatorom i korektorom drustve-
nih odnosa.

S obzirom na karakter novog osmanskog pravnog poretka i sve njego-
ve posebnosti, na podru¢ju Bosne i Hercegovine istovremeno su bila
u primjeni tri pravna koncepta, i to: Serijatsko pravo, osmansko drzav-
no pravo (kanun) i partikularno bosanskohercegovatko pravo (Culi-
novi¢, 1961: 257). Pravni sistem Osmanskog carstva ukazuje nam na
sveopce Sarenilo i partikularizam u primjeni pravnih normi pa tako i
normi nasljednog prava. Shodno tome, M. Imamovi¢ navodi da je uz
vojno-upravno, agrarno i zemljiSno pravo, u Bosanskom ejaletu isto-

vremeno bilo prisutno i Serijatsko pravo, kanonsko pravo katoli¢ke i
pravoslavne crkve, te jevrejsko obicajno pravo (Imamovic, 2006: 9).

Slabljenjem Osmanskog carstva slabio je i utjecaj Serijatskog pravnog
sistema, a Sto je znacilo ,,veliki prevrat™ na polju etabliranja i revita-
liziranja rimskog pravnog sistema, a s kojim su se ova podrucja su-
sretala mnogo prije osmanskog perioda. Dolaskom Austro-Ugarske
monarhije, rimsko pravo, kao okosnica novog pravnog sistema, vratilo
se zaodjenuto u novom ruhu Austrijskog gradanskog zakonika. Zapra-
vo, rimsko pravo vratilo se od tog trenutka na ,,bosanskohercegovacku
pravnu scenu kao zvani¢ni pravni sistem, dok je do tada, u Osman-
skom carstvu (kao jedan segment kanonskog prava) vazilo u okviru
pravnog sistema zastiCene manjinske grupe — zimijje.!! Tako je recipi-
rano rimsko pravo na nasim prostorima, nakon visestoljetne primjene
Serijatskog prava, postalo primarno, utjecuci tako na izgradnju novog
pravnog sistema marginalizujudi, ali ne i iskljuujuéi, primjenu Serijat-
skog prava, svodeci ga na personalno pravo jednog dijela stanovnistva
unutar Habsburske carevine. Pri tome ne smijemo izgubiti iz vida da
je Serijatsko pravo i prije okupacije postajalo sve restriktivnije primje-
njivano, tako da su Serijatski sudovi, od vremena reformi (tanzimat) u
XIX stoljeéu, ograniavani u svojoj nadleznosti na stvari bra¢nog, po-
rodi¢nog i nasljednog prava muslimana, poslove vakufa i neke radnje
u vanparni¢nom postupku.'?

Austrougarskom okupacijom BiH, islam je dobio status jedne od za-
konom priznatih vjeroispovijesti, dok je Serijat vazio gotovo u istom

11 Pri tome, treba naglasiti da je jo$ crkvenim Decretumom bilo propisano da u svim sluca-
jevima koji nisu regulisani crkvenim normama treba da budu uvazavane norme rimskog
prava. Pitanje kako navedeno pravilo primjenjivati u praksi postalo je predmetom ostre
rasprave medu ranim kanonistima, poznatijim kao dekretisti. To je dalje otvaralo pitanje
popunjavanja pravnih praznina u kanonskom pravu pomo¢u rimskog prava. U odgovoru
na to pitanje, s jedne strane, postojali su kanonisti, poput Stephana de Tournaia, koji su
tvrdili da je rimsko pravo primjenjivo uvijek kada ne proturijeci kanonskome pravu. S
druge strane, postojali su kanonisti koji nisu bili voljni ¢initi tako velike ustupke autori-
tetu rimskog prava. Ipak, u vrijeme nastanka kanonskog prava svi su kanonisti s velikom
paznjom pratili rasprave medu glosatorima rimskog prava, koje su drzali svojevrsnim
starijim drugovima. Za pravnike koji su svojevremeno ucili i rimsko i kanonsko pravo
uobicajeno je bilo konstatovati da oni studiraju oba prava — ius utrumque — a §to je
upucivalo na zakljucak o sve tjeSnjem odnosu ova dva prava, da bi ve¢ u XIII vijeku oba
sistema bila na istom nivou (Stein, 2007: 60—62).

12 ,.Tako je suzena nadleznost Serijatskih, a prosirena nadleznost gradanskih sudova. Ova-
ko ustrojen sudski sistem u Bosanskom vilajetu poceo je funkcionirati 1865/6. godine.”
(Durmisevié¢, 2013: 76)

